
Аннотация. Ушбу мақолада Тошкент вилояти туристик ҳудудлари имижининг 

динамик шаклланишини ифодаловчи ночизиқли математик моделнинг барқарорлик 

хоссалари таҳлил қилинади. Модель туристик имиж, ташриф буюриш нияти, 

коммуникацион таъсир, онлайн рейтинглар ва салбий ахборот ўзгарувчилари асосида 

қурилган. Мақолада моделнинг мувозанат ҳолати қаралади, мувозанат нуқта атрофида 

чизиқлаштириш амалга оширилади ва Якоби матрицаси ҳосил қилинади. Хос қийматлар 

асосида локал асимптотик барқарорлик шарти берилади. Шунингдек, Гершгорин 

доиралари теоремаси ёрдамида барқарорликнинг содда етарли шартлари келтирилади. 

Олинган натижалар туристик ҳудуд имижини бошқаришда коммуникацион таъсир, 

онлайн рейтинглар ва салбий ахборот параметрларининг аҳамиятини математик 

жиҳатдан асослашга хизмат қилади. 

Калит сўзлар: барқарорлик, Гершгорин теоремаси, динамик система, Тошкент 

вилояти, туристик имиж, хос қийматлар, Якоби матрицаси. 

Аннотация. В статье исследуются свойства устойчивости нелинейной 

математической модели динамического формирования имиджа туристических 

территорий Ташкентской области. Модель построена на основе переменных, 

описывающих туристический имидж, намерение посещения, коммуникационное 

воздействие, онлайн-рейтинги и негативную информацию. Рассматривается равновесное 

состояние модели, выполняется линеаризация системы в окрестности равновесной точки 

и строится матрица Якоби. На основе собственных значений формулируется условие 

локальной асимптотической устойчивости. Кроме того, с использованием теоремы 

Гершгорина получены простые достаточные условия устойчивости. Полученные 

результаты позволяют математически обосновать роль коммуникационного 

воздействия, онлайн-рейтингов и негативной информации в управлении имиджем 

туристической территории. 

Ключевые слова: динамическая система, матрица Якоби, собственные значения, 

Ташкентская область, теорема Гершгорина, туристический имидж, устойчивость. 

Abstract. This paper investigates the stability properties of a nonlinear mathematical model 

describing the dynamic formation of the image of tourist destinations in Tashkent Region. The 

model is based on variables representing tourist image, visit intention, communication influence, 

online ratings, and negative information. The equilibrium state of the model is considered, the 

system is linearized in a neighborhood of the equilibrium point, and the Jacobian matrix is derived. 

A local asymptotic stability condition is formulated in terms of eigenvalues. In addition, simple 

sufficient stability conditions are obtained using Gershgorin’s circle theorem. The obtained results 

provide a mathematical basis for evaluating the role of communication influence, online ratings, 

and negative information in managing tourist destination image. 

Keywords: dynamic system, eigenvalues, Gershgorin theorem, Jacobian matrix, stability, 

Tashkent Region, tourist image. 

 

Кириш 

Туристик ҳудуд имижи замонавий туризмда ҳудуд рақобатбардошлигини 

белгилайдиган муҳим омиллардан бири ҳисобланади. Туристлар саёҳат йўналишини 

танлашда фақат табиий ресурслар ёки тарихий объектларга эмас, балки ҳудуд ҳақида 

шаклланган умумий тасаввур, онлайн рейтинглар, туристлар шарҳлари ва ижтимоий 

тармоқлардаги ахборотларга ҳам таянадилар. Шу сабабли туристик имижни динамик 

жараён сифатида тадқиқ қилиш ва унинг барқарорлик хоссаларини ўрганиш муҳим илмий-

амалий масала ҳисобланади. 

Туристик имиж вақт давомида реклама, онлайн шарҳлар, рейтинглар, ижтимоий 

тармоқлардаги ахборот, салбий маълумотлар ва туристларнинг ташриф буюриш нияти 

таъсирида ўзгариб боради. Агар ушбу жараён барқарор бўлса, туристик ҳудуд ҳақидаги 

қисқа муддатли салбий ахборот ёки рейтинглардаги вақтинчалик пасайиш ҳудуд имижини 

бутунлай издан чиқармайди. Аксинча, беқарор ҳолатда кичик репутацион хавфлар ҳам 

туристик имижнинг кескин пасайишига олиб келиши мумкин. 

Шунинг учун туристик имижни ифодаловчи математик модель қуриш билан бирга, 

ушбу моделнинг мувозанат ҳолатлари, локал барқарорлиги ва параметрлар таъсирини 

таҳлил қилиш зарур. Бу ҳолат айниқса Тошкент вилояти каби туризм салоҳияти юқори 

бўлган ҳудудлар учун муҳимдир. Чунки Чорвоқ, Чимён, Амирсой, Бўстонлиқ, Паркент ва 

бошқа туристик ҳудудлар имижи реклама, онлайн муҳокамалар, рейтинглар ва туристлар 

тажрибаси орқали доимий шаклланиб боради. 

Мазкур мақоланинг мақсади Тошкент вилояти туристик ҳудудлари имижининг 

динамик моделини мувозанат нуқтаси атрофида барқарорлик нуқтаи назаридан таҳлил 

қилишдан иборат. 

 

Адабиётлар таҳлили 

Туристик ҳудуд имижи бўйича илмий тадқиқотларда destination image тушунчаси 

туристларнинг маълум бир ҳудуд ҳақидаги билимлари, ҳиссий муносабати ва умумий 

таассуротлари йиғиндиси сифатида қаралади. C.M. Echtner ва J.R.B. Ritchie туристик 

имижни ўлчаш ва талқин қилишда функционал, психологик, умумий ва алоҳида атрибутлар 

муҳим эканини таъкидлаган [1], [2]. Бу ёндашув туристик имижни фақат реклама натижаси 

эмас, балки кўп омилли когнитив ва эмоционал жараён сифатида қараш имконини беради. 

S. Baloglu ва K.W. McCleary томонидан таклиф этилган destination image formation 

моделида туристик имиж ахборот манбалари, шахсий омиллар, мотивация ва туристик 

тажриба таъсирида шаклланиши кўрсатилган [3]. A. Beerli ва J.D. Martin тадқиқотида эса 

ахборот манбалари, аввалги тажриба, ижтимоий-демографик омиллар ва психологик 

хусусиятлар туристик имижга таъсир қилувчи муҳим омиллар сифатида таҳлил қилинган 

[4]. S. Pike томонидан туристик имиж бўйича олиб борилган тадқиқотлар таҳлили ушбу 

мавзунинг туризм маркетинги ва ҳудудий рақобатбардошлик билан узвий боғлиқ эканини 

кўрсатади [5]. 

Рақамли муҳитнинг ривожланиши туристик имиж шаклланишида онлайн шарҳлар ва 

ижтимоий тармоқлар ролини кучайтирди. S.W. Litvin, R.E. Goldsmith ва B. Pan электрон 

оғзаки коммуникацияни туризм ва меҳмондўстлик соҳасида туристик қарор қабул қилишга 

таъсир қилувчи муҳим омил сифатида баҳолаган [6]. Z. Xiang ва U. Gretzel ижтимоий медиа 

туристлар томонидан онлайн ахборот қидиришда асосий манбалардан бирига айланганини 

кўрсатган [7]. Бу тадқиқотлар онлайн рейтинглар ва фойдаланувчилар томонидан яратилган 

контент туристик имиж динамикасида муҳим ўрин тутишини кўрсатади. 

Математик жиҳатдан туристик имиж динамикасини вақтга боғлиқ ўзгарувчилар 

системаси сифатида қараш мумкин. Динамик тизимлар назарияси вақт бўйича ўзгарувчи 

жараёнларни дифференциал тенгламалар ёрдамида ифодалаш имконини беради [8], [9]. 

Ночизиқли дифференциал тенгламалар эса омиллар ўртасидаги тўйиниш, кучайиш, 

сусайиш ва ўзаро таъсир механизмларини моделлаштиришда кенг қўлланилади [10]. 

Барқарорлик назарияси математик моделларни таҳлил қилишда марказий ўрин 

тутади. A.M. Lyapunov томонидан ишлаб чиқилган барқарорлик назарияси динамик 

системаларнинг мувозанат нуқталари атрофидаги ҳолатини таҳлил қилиш учун 

фундаментал асос ҳисобланади [11]. L. Perko, M.W. Hirsch, S. Smale ва R.L. Devaney 

асарларида дифференциал тенгламалар системалари, чизиқлаштириш, хос қийматлар ва 

локал барқарорлик масалалари кенг ёритилган [8], [9]. Матрица назарияси ва хос 

қийматларни баҳолаш масалаларида F.R. Gantmacher ҳамда S.A. Gershgorin ишлари муҳим 

аҳамиятга эга [12], [13]. 

Мавжуд адабиётлар таҳлили шуни кўрсатадики, туристик имиж, онлайн шарҳлар ва 

ижтимоий медиа бўйича кўплаб эмпирик ва маркетинг тадқиқотлари мавжуд [1]–[7]. Шу 

билан бирга, туристик имиж, коммуникацион таъсир, онлайн рейтинглар ва салбий ахборот 

ўртасидаги динамик муносабатларни ночизиқли дифференциал тенгламалар системаси 

орқали ифодалаш ва ушбу моделнинг барқарорлик шартларини таҳлил қилиш масаласи 

етарли даражада ривожланмаган. Шу сабабли мазкур мақолада Тошкент вилояти туристик 

ҳудудлари имижи модели учун локал барқарорлик таҳлили амалга оширилади. 

 

Тадқиқот методологияси 

1. Асосий математик модель 

Тошкент вилояти туристик ҳудудлари имижининг динамикасини ифодалаш учун 

қуйидаги ўзгарувчилар қаралади: 

Туристик имиж динамикасини тавсифлаш учун қуйидаги ўзгарувчилар киритилади: 

( )I t — t вақт моментида туристик ҳудуд имижи даражаси; 

( )B t — туристларнинг ташриф буюриш ёки брон қилиш нияти; 

( )C t — коммуникацион таъсир даражаси, яъни реклама, медиа фаоллик ва ижтимоий 

тармоқлардаги ижобий ахборот оқими; 

( )R t — онлайн шарҳлар ва рейтинглар таъсири; 

( )N t — салбий ахборот ва репутацион хавф даражаси. 

Ушбу ўзгарувчилар асосида қуйидаги ночизиқли дифференциал тенгламалар 

системаси қаралади: 

2

1 2 3 4 1I

dI
u a C a R a NI a I I

dt
= + + − − − ,  

2

1 2 3 4 2

dB
b I b R b NB b B B

dt
= + − − − 2

1 2 3C

dC
u c B c C C

dt
= + − − ,  

 
2

1 2 3 4R

dR
u r B r I r R R

dt
= + + − − ,

2

1 2 3 5

dN
d B d CN d N N

dt
= − − −  

Бу ерда барча параметрлар мусбат деб олинади: , , , , , 0i i i i i ia b c r d   ,ҳамда

0, 0, 0I C Ru u u   . Модельда 
Iu  туристик ҳудуднинг базавий жозибадорлигини, 

Cu  доимий коммуникацион фаолликни, 
Ru  эса онлайн шарҳлар ва рейтингларнинг базавий 

оқимини ифодалайди. 

Система вектор кўринишда 

( )
dX

F X
dt

=  

шаклида ёзилади, бу ерда, ( ) ( ( ), ( ), ( ), ( ), ( ))TX t I t B t C t R t N t= .  

2. Мувозанат ҳолати. Система мувозанат ҳолати деб шундай 

( , , , ),E I B C R N     =  нуқтага айтиладики, 
*( ) 0F E =  шарт бажарилади. Демак, 

мувозанат нуқтаси қуйидаги алгебраик система орқали аниқланади: 
2

1 2 3 4 1( ) 0Iu aC a R a N I a I I     + + − − − = , 

3 2

2

2 4 ( ) 0Ib I b R b N B b B B     + − − − = , 

* 2

1 2 3( ) 0Cu c B c C C + − − = , 

2

1 2 3 4 ( ) 0Ru rB r I r R R   + + − − = , 

* 2

1 2 3 5( ) 0d B d C N d N N   − − − = . 

Ушбу система ночизиқли бўлганлиги сабабли умумий ҳолда мувозанат нуқтаси сонли 

ёки итерацион усуллар ёрдамида аниқланади. Бироқ баъзи ўзгарувчиларни бошқа 

ўзгарувчилар орқали ифодалаш мумкин. 

Учинчи тенгламадан:   
2 *

3 2 1( ) ( ) 0CC c C u c B  + − + = . 

Бундан мусбат ечим:   

2

2 2 3 1

3

4 ( )

2

Cc c u c B
C








− + + +

= . 

Тўртинчи тенгламадан:  
2

4 3 1 2( ) ( ) 0RR r R u rB r I    + − + + = . 

Демак,     

2 *

3 3 4 1 2

4

4 ( )

2

Rr r u r B r I
R








− + + + +

= . 

Бешинчи тенгламадан N

 uchun :   

2

5 2 3 1( ) ( ) 0N d C d N d B    + + − = . 

Бундан:     

2

2 3 2 3 5 1

5

( ) ( ) 4
=

2

d C d d C d d B
N





+  


− + + +

.  

Ушбу ифодалар мувозанат нуқтасини босқичма-босқич аниқлаш имконини беради. 

3. Якоби матрицаси. Барқарорликни таҳлил қилиш учун система мувозанат нуқтаси 

атрофида чизиқлаштирилади. Система учун Якоби матрицаси қуйидагича аниқланади: 

5 5

( ) i

j

F
J X

x


 
=    

. 

Бу ерда, 
1 2 3 4 5, , , ,x I x B x C x R x N= = = = = . 

Ҳисоблашлардан қуйидаги Якоби матрицаси ҳосил бўлади: 

3 4 1 1 2 3

1 3 4 2 2 3

1 2 3

2 1 3 4

1 2 2 3 5

( 2 ) 0

( 2 ) 0

( ) 0 ( 2 ) 0 0

0 ( 2 ) 0

0 0 ( 2 )

a N a I a a a I

b b N b B b b B

J X c c C

r r r R

d d N d C d N











− + + − 
 

− + + −
 
 = − +
 

− + 
 − − + + 

. 

Мувозанат нуқтада: 

1 1 2 3

*

1 2 2 3

)

1 3

2 1 4

*

1 2 5

0

0

( 0 0 0

0 0

0 0

D a a a I

b D b b B

J E c D

r r D

d d N D

 
 
 
 
 
 
 

− −

− −

=

 

−

−

− −

, 

 

бу ерда,   
1 3 4 12D a N a I = + + ,   

2 3 4 22D b N b B = + + , 

*

3 2 32D c C= + ,
*

4 3 42D r R= + , 
5 2 3 52D d C d N = + + . 

 

Таҳлил ва натижалар 

4. Хос қийматлар асосида локал барқарорлик.  

Теорема 1. Агар 
*( )J E  Якоби матрицасининг барча хос қийматлари 

1 2 3 4 5, , , ,    

учун ( ) 0, 1,2,3,4,5iRe i  = шарт бажарилса, у ҳолда ( , , , , )E I B C R N     =  

мувозанат ҳолати локал асимптотик барқарор бўлади. Исбот Система ( )
dX

F X
dt

=  

кўринишида берилган. 
*E  мувозанат нуқтаси учун 

*( ) 0F E = .Мувозанат нуқта атрофида 

*Y X E= −  деб белгилаймиз. У ҳолда система биринчи тартибда қуйидаги чизиқли 

система билан яқинлаштирилади: 

*( )
dY

J E Y
dt

= . 

Чизиқли динамик системалар назариясига кўра, агар 
*( )J E  матрицасининг барча хос 

қийматларининг ҳақиқий қисмлари манфий бўлса, у ҳолда ( ) 0,Y t t→ → .  

Демак, 
*( )X t E→ .Шунинг учун 

*E  локал асимптотик барқарор бўлади [8], [9], [11]. 

Теорема исботланди. 

5. Гершгорин теоремаси асосида етарли барқарорлик шарти 

5 ўлчовли Якоби матрицаси учун хос қийматларни аналитик топиш кўп ҳолларда 

мураккаб. Шу сабабли хос қийматларни баҳолашда Гершгорин доиралари теоремасидан 

фойдаланиш мумкин [12], [13]. 

 

Теорема 2. Агар мувозанат нуқтада қуйидаги шартлар бажарилса: 

 

11 2 3D a a a I  + + , 2 1 2 3D b b b B+ + 1

*

3D c ,
24 1D rr + , 5 1 2D d d N + .у 

ҳолда 
*E  мувозанат ҳолати локал асимптотик барқарор бўлади. 

Исбот: Гершгорин теоремасига кўра, матрицанинг ҳар бир хос қиймати матрицанинг 

диагонал элементи марказ қилиб олинган ва радиуси шу қатордаги қолган элементлар 

модуллари йиғиндисига тенг бўлган доиралардан бирида жойлашади. 
*( )J E  

матрицасининг биринчи қатори учун диагонал элемент
1D− ва қолган элементлар 

модуллари йиғиндиси 1 2 3a Ia a + + га тенг.  

Агар 
11 2 3D a a a I  + +  бўлса, биринчи Гершгорин доираси комплекс 

текисликнинг чап ярим қисмида жойлашади. Иккинчи қатор учун диагонал элемент 
2D  

қолган элементлар модуллари йиғиндиси 
21 3b b Bb + +  га тенг.  

Агар 
2 1 2 3D b b b B+ +  бўлса, иккинчи доира ҳам чап ярим текисликда жойлашади. 

Учинчи, тўртинчи ва бешинчи қаторлар учун ҳам мос равишда 
1

*

3D c ,  
24 1D rr + , 

5 1 2D d d N + шартлар бажарилса, барча Гершгорин доиралари комплекс текисликнинг 

чап ярим қисмида жойлашади. 

Демак, барча хос қийматлар учун ( ) 0iRe    шарт бажарилади. Теорема 1 га кўра, 

*E  локал асимптотик барқарор бўлади. Теорема исботланди. 

6. Барқарорлик шартларининг амалий талқини. Олинган барқарорлик шартлари 

туристик имижни бошқаришда муҳим амалий маънога эга. Масалан, 

1 3 4 12D a N a I = + +  туристик имижнинг умумий сусайиш ва тўйиниш даражасини 

ифодалайди. Агар 11 2 3D a a a I  + + шарт бажарилса, реклама, рейтинг ва салбий 

ахборот таъсирлари туристик имиж тизимини беқарор ҳолатга олиб келмайди. Бу туристик 

имиж ўз мувозанат даражасига қайтишини билдиради. 

Иккинчи шарт 2 1 2 3D b b b B+ + ташриф буюриш ниятининг барқарорлигини 

ифодалайди. Агар туристик имиж ва рейтинглар таъсири жуда кескин бўлиб, ички сусайиш 

механизми етарли бўлмаса, туристик талабда кескин тебранишлар пайдо бўлиши мумкин. 

Бешинчи шарт 5 1 2D d d N + салбий ахборот динамикаси учун муҳим. Бу шарт 

бажарилганда салбий ахборот ва репутацион хавфлар назоратдан чиқмайди. Амалий 

жиҳатдан бу ҳолат туристик ҳудудларда хизмат сифати, тезкор ахборот сиёсати ва 

туристлар шикоятларига жавоб бериш механизмларини такомиллаштириш зарурлигини 

кўрсатади. 

Шунинг учун барқарорлик шартлари фақат математик натижа эмас, балки туристик 

ҳудуд имижини бошқариш учун амалий кўрсатма вазифасини ҳам бажаради. 

Хулоса 

Мақолада Тошкент вилояти туристик ҳудудлари имижининг динамик моделини 

барқарорлик нуқтаи назаридан таҳлил қилиш амалга оширилди. Туристик имиж, ташриф 

буюриш нияти, коммуникацион таъсир, онлайн рейтинглар ва салбий ахборот 

ўзгарувчилари асосида қурилган ночизиқли дифференциал тенгламалар системаси қаралди. 

Модель учун мувозанат ҳолати аниқланди ва мувозанат нуқтаси атрофида 

чизиқлаштириш орқали Якоби матрицаси ҳосил қилинди. Хос қийматлар асосида локал 

асимптотик барқарорлик теоремаси исботланди. Гершгорин доиралари теоремаси ёрдамида 

барқарорликнинг содда етарли шартлари олинди. Олинган натижалар туристик ҳудуд 

имижини бошқаришда коммуникацион таъсир, онлайн рейтинглар ва салбий ахборот 

параметрларининг ролини баҳолаш имконини беради. Модель кейинги тадқиқотларда 

сонли моделлаштириш, сценарийлар таҳлили ва дастурий комплекс ишлаб чиқиш учун 

назарий асос бўлиб хизмат қилади. 

